ԱՄՓՈՓԱԹԵՐԹ
«Հանրային առողջապահության ոլորտում սանիտարահամաճարակաբանական բնույթի արտակարգ իրավիճակների կանխարգելման և արձագանքման նպատակով Անկախ Պետությունների Համագործակցության մասնակից պետությունների համագործակցության մասին» համաձայնագրի վերաբերյալ եզրակացությունների

	1.  ՀՀ արտաքին գործերի նախարարություն
	11.01.2023 թ. 

	
	N 1111/1213-23

	«Հանրային առողջապահության ոլորտում սանիտարահամաճարակաբանական բնույթի արտակարգ իրավիճակների կանխարգելման և արձագանքման նպատակով Անկախ Պետությունների Համագործակցության մասնակից պետությունների համագործակցության մասին» համաձայնագիրը (այսուհետ` Համաձայնագիր) ստորագրվել է 2022 թ. հոկտեմբերի 28-ին:
Համաձայնագրի նպատակն է Կողմերի միջև հանրային առողջապահության ոլորտում համագործակցության ընդլայնումը: Կողմերից մեկի պետության տարածքում անդրսահմանային տարածման պոտենցիալ ունեցող արտակարգ իրավիճակի առաջացման կամ դրա առաջացման վտանգի ի հայտ գալու դեպքում տվյալ Կողմն արտակարգ իրավիճակի առաջացման փաստի մասին տեղեկացնում է մյուս Կողմերի իրավասու մարմիններին, ինչպես նաև Անկախ Պետությունների Համագործակցության մասնակից պետությունների՝ տվյալ ոլորտում համապատասխան բազային կազմակերպությանը: Կողմերից մեկի պետության տարածքում արտակարգ իրավիճակի վերացման հետ կապված խնդիրների իրականացման ժամանակ մասնագիտացված հակահամաճարակային բրիգադները պարտավոր են պահպանել Անկախ Պետությունների Համագործակցության շրջանակներում կնքված միջազգային պայմանագրերը, այդ թվում՝ Անկախ Պետությունների Համագործակցության մասնակից պետությունների միջև կնքված երկկողմ համաձայնագրերը, հայցող Կողմի ազգային օրենսդրությունը:
Համաձայնագիրը ստորագրվել է Ադրբեջանի Հանրապետության Կառավարության (վերապահումով), Հայաստանի Հանրապետության Կառավարության (հատուկ կարծիքով), Բելառուսի Հանրապետության Կառավարության, Ղազախստանի Հանրապետության Կառավարության, Ղրղզստանի Հանրապետության Կառավարության, Ռուսաստանի Դաշնության Կառավարության, Տաջիկստանի Հանրապետության Կառավարության և Ուզբեկստանի Հանրապետության Կառավարության կողմից:
Համաձայնագիրն ուժի մեջ է մտնում այն ուժի մեջ մտնելու համար անհրաժեշտ ներպետական ընթացակարգերն այն ստորագրած Կողմերի կողմից կատարվելու մասին երրորդ ծանուցումն ավանդապահի կողմից ստանալու ամսաթվից 30 օրը լրանալուց հետո:
2023թ. հունվարի 11-ի դրությամբ Համաձայնագիրն ուժի մեջ չի մտել:
Համաձայնագրի ուժի մեջ մտնելու համար նախատեսված ընթացակարգերը կատարվել են Ռուսաստանի Դաշնության կողմից:
Հաշվի առնելով վերոգրյալը 2022 թ. հոկտեմբերի 28-ին ստորագրված «Հանրային առողջապահության ոլորտում սանիտարահամաճարակաբանական բնույթի արտակարգ իրավիճակների կանխարգելման և արձագանքման նպատակով Անկախ Պետությունների Համագործակցության մասնակից պետությունների համագործակցության մասին» համաձայնագրի վավերացումը կամ հաստատումը Հայաստանի Հանրապետության վարած արտաքին քաղաքականության առումով նպատակահարմար է։
	Ընդունվել է

	2. ՀՀ արդարադատության նախարարություն
	29.12.2022 թ.

	3. 
	N. /14.2/58791-2022

	Համաձայնագիրը, թեև չի պարունակում Հայաստանի Հանրապետության օրենքին հակասող նորմեր, սակայն պարունակում է օրենքի փոփոխություն կամ նոր օրենքի ընդունում նախատեսող նորմեր:
Համաձայնագրի 1-ին հոդվածի 1-ին մասի 2-րդ, 3-րդ, 7-րդ և 8-րդ կետերում օգտագործվող տերմինները ՀՀ օրենսդրությամբ կարգավորված չեն, ուստի, ելնելով վերոնշյալից, առաջարկվում է ՀՀ բնակչության սանիտարահամաճարակային անվտանգության ապահովման մասին օրենքում կատարել լրացումներ՝ սահմանելով հանրային առողջապահության ոլորտում սանիտարահամաճարակային բնույթի արտակարգ իրավիճակ, մասնագիտացված հակահամաճարակային բրիգադներ, հանդերձանք, ծախսանյութեր տերմինների հասկացությունները:
Միաժամանակ գտնում ենք, որ Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերի դրույթներով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում ևս Համաձայնագիրը ենթակա կլինի վավերացման:
	Ընդունվել է

	4. ՀՀ ֆինանսների նախարարություն
	13.01.2023 թ.

	5. 
	№ 01/5-1/381-2023

	[bookmark: _GoBack]«Հանրային առողջապահության ոլորտում սանիտարահամաճարակաբանական բնույթի արտակարգ իրավիճակների կանխարգելման և արձագանքման նպատակով Անկախ Պետությունների Համագործակցության մասնակից պետությունների համագործակցության մասին» համաձայնագրի (այսուհետ՝ Համաձայնագիր) 12-րդ հոդվածով սահմանվում է, որ մասնագիտացված հակահամաճարակային բրիգադների անդամների վարձատրության, անձնակազմի և բրիգադների գույքի ապահովագրության վճարման, ինչպես նաև մասնագիտացված հակահամաճարակային բրիգադների արտակարգ իրավիճակների գոտի և հակառակ ուղղությամբ տեղափոխման ծախսերը կրում է տրամադրող Կողմը:
Հայցող Կողմը արտակարգ իրավիճակների վերացման գործում կամ առաջադրանքը կատարելու ճանապարհին կրում է բժշկական օգնություն տրամադրելու ծախսերը՝ ներառյալ մասնագիտացված հակահամաճարակային խմբերի անդամների հիվանդության, վնասվածքի կամ մահվան հետ կապված տրանսպորտային ծախսերը:
Վերոգրյալով պայմանավորված՝ հայտնում ենք, որ Համաձայնագրով նշված հանգամանքների ի հայտ գալու պարագայում կարող է ՀՀ պետական բյուջեից լրացուցիչ միջոցների տրամադրման անհրաժեշտություն առաջանալ, որի չափը հնարավոր չէ գնահատել՝ տվյալների բացակայության պատճառով:
Միաժամանակ Համաձայնագրում եկամուտների նվազեցում նախատեսող դրույթներ առկա չեն:
	Ընդունվել է

	Պետական գույքի կառավարման կոմիտե
	22.12.2022 թ. 

	
	N 01/12.1/8888-2022

	«Հանրային առողջապահության ոլորտում սանիտարահամաճարակաբանական բնույթի արտակարգ իրավիճակների կանխարգելման և արձագանքման նպատակով Անկախ Պետությունների Համագործակցության մասնակից պետությունների համագործակցության մասին» համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն:
	Ընդունվել է





